
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
8やう মানিক রচনাসমগ্ৰ
কৌশলে শত্ৰু নিপাত করে, শুধু ভাওতা দেওয়ার ক্ষমতায় বিষম বিপদ হইতে উদ্ধার পায়। বিব্রত হইয়া অভিভূত হইয়া উত্তেজিত হইয়া শ্ৰীপতি তার কথা শোনে। বুঝিতে পারা যায় সে ভাবিয়া পাইতেছে না। এই বীরপুরুষটি, বুদ্ধিমান মহাপুরুষটি সতেরো টাকা বেতনে মোহনের বাড়ি চাকরের কাজ করিতেছে কেন !
জ্যোতি তৃপ্তি লাভ করে। লেখকের যেন ভক্ত জুটিয়াছে, ধনীর যেন পার্ষদ জুটিয়াছে। একদিন সন্ধ্যার পর জ্যোতি গেয়ো মানুষটিকে এক বিচিত্র অভিজ্ঞতার ভাগ দিয়া ধন্য করার छना अडों नियों (ब्ल।
বাড়ির পিছন দিকটা দক্ষিণ, সে দিকে কয়েক মিনিট হাঁটিলেই শহরের পুরানো দিনের সব বাড়ি মেলে, বাড়িগুলির সামনে পিছনে অলিগলিতে কিছুক্ষণ পাক খাইতে খাইতে আগাইয়া গেলে পাওয়া যায় খোলার ঘরের এক বস্তি সেখানে দুদিকের মাটির দেয়াল হইতে গা বঁাচাইয়া প্ৰায়ান্ধকারে চলিতে চলিতে জানােলা দিয়া চোখে পড়ে আলোকিত ঘর। চেনা-অচেনা অতিথি অভ্যর্থনা করার জন্য দুয়ারে দুয়ারে সাজগোজ করিয়া খোঁপায় মালা জড়ানো মেয়েদের দাঁড়াইয়া থাকিতে দেখা যায়। সস্তা হারমনিয়ামের সঙ্গে জবির গান, হাসির তুল্লোেড় আর বাচসা কানে আসে, সমস্ত শব্দ ভেদ করিয়া তীক্ষ গলায় আর্তনাদও মাঝে মাঝে শোনা যায়।
এই সবু গলিতে এত মানুষের চলাচল দেখিয়া শ্ৰীপতি অবাক হইয়া বস্তিতে ঢুকিবার আগে মনে হইয়াছিল জ্যোতি বুঝি তাকে গরিবের শাস্ত স্তব্ধ এক পল্লিতে নিয়া চলিয়াছে, এখন সে অনুভব করে চারিদিকে অনেকখানি পথের মধ্যে সমস্ত পাড়াটা মৌচাকের মতো মুখরতা আর ব্যস্ততায় সরগরম।
চাপার ঘর। এখানকার অনেক খোলার ঘরেও বিদ্যুতের আলো জলে, চাপার ঘরে লন্ঠন, মেঝেতে বিছানা পাতা, চাদরটা ফরসাই মনে হয়, গোটা তিনেক বালিশ আছে, তাদের ওয়াড়গুলি ময়লা আর একটু ছেড়া। এককোণে উপুড় করা ঘষামাজা বাসন, কাঠের আলনায় মোটে দুটি শাড়ি, একটি শেমিজ আর একটি গামছা পুরানো পাড়ে তৈরি ঢাকনা দেওয়া একটি বাকসো, দেয়ালে আঠা দিয়া আটকানো আর পেরেকে লটকানো অনেকগুলি ছবি, কোনোটা পুরানো ক্যালেন্ডারের, কোনোটা মাসিকপত্রের, মিলের কাপড়ে যে ছবি আঁটা থাকে, তাও আছে। হামা দেওয়ার ভঙ্গিতে নধর বালগোপাল, স্কুলাঙ্গী উলঙ্গিনি দেবদেবী, বাগানের মতো সাজানো বন, উইঢিবির মতো পাহাড় আর নালার মতো নদীতে মূর্তিমতী প্রকৃতি দেওয়ালে এখানে ওখানে এলোমেলোভাবে ছড়াইয়া আছে।
একটি ছবি দেখিয়া কদমকে শ্ৰীপতির মনে পড়ে। ছেলে কোলে এক গেয়ো মায়ের ছবি দেখিয়া।
ছবি দেখিয়া কদমকে শ্ৰীপতির মনে পড়ে, ঘরের মাটি লেপা দেওয়াল আর সোদা গন্ধে মনে পড়ে দেশের বাড়ির ঘরের কথা। একটা লণ্ঠন আছে শ্ৰীপতির, মাঝে মাঝে জুলে। চাপার লন্ঠনের মতো এমন পরিষ্কার আলো দেয় না, ধোঁয়া তুলিয়া মিটমিট করিয়া জ্বলে। তবু সেই আলোতেই চাপার বাসনগুলির মতো কদমের মাজা বাসনও এমনি চকচক করে।
সেদিন দশটার ডাকে কদমের একখানা চিঠি আসিল। মোহনের ভাগনে সুধীর স্কুলে পড়ে, তাকে দিয়া
লিখাইয়াছে।
টাকা পাঠায় না কেন শ্ৰীপতি ? সকলে কি তারা না খাইয়া মরিবে ? তাড়াতাড়ি বেশি বেশি
রোজগার করুক শ্ৰীপতি, তাড়াতাড়ি একবার দেশে ঘুরিয়া আসুক, কদম তার পথ চাহিয়া আছে।

		 এই পাতা শেষ সম্পাদিত হয়েছে ১৮:৪৩টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

